ՊԱՍՏԱՌՆԵՐԻ ՄՇԱԿՄԱՆ ԵՎ ՁԵՎԱՎՈՐՄԱՆ 
ՏԵԽՆԻԿԱԿԱՆ ԱՌԱՋԱԴՐԱՆՔ
«Մարդկային զարգացման միջազգային կենտրոն» (ՄԶՄԿ) հասարակական կազմակերպությունը «Փոփոխությունների թատրոն» (ՓԹ) հասարակական կազմակերպություն հետ համատեղ իրականացնում է «Հայաստանի Հանրապետությունից Գերմանիայի Դաշնային Հանրապետություն (ԳԴՀ) անկանոն միգրացիայի կանխարգելում պոտենցիալ միգրանտների տեղեկացվածության բարձրացման միջոցով» ծրագիրը, (այսուհետև՝ Ծրագիր): Ծրագիրը ֆինանսավորվում է ԳԴՀ Արտաքին գործերի դաշնային նախարարության կողմից։
Ծրագրի ընդհանուր նպատակն է՝ գիտակցված և հիմնավորված ընտրության հնարավորություններն ընդլայնելու միջոցով նպաստել ՀՀ քաղաքացիների՝ Եվրոպական միություն, մասնավորապես Գերմանիայի Դաշնային Հանրապետություն անկանոն արտագաղթի կանխարգելմանը։ 

Ծրագրով նախատեսված են մի շարք փոխկապակցված գործողություններ և միջոցառումներ, այդ թվում՝ անկանոն միգրացիայի մարտահրավերների և վտանգների մասին հայաստանցիների իրազեկվածության մակարդակի բարձրացում՝ տեղեկատվական նյութերի տարածաման միջոցով։ 

Ծրագրի ընթացքում նախատեսվում է մշակել, ձևավորել և տպագրել երկու թեմատիկ պաստառներ, որոնք կնպաստեն ՀՀ քաղաքացիների տեղեկացվածության բարձրացմանը։ 

Պաստառներից յուրաքանչյուրը պետք է ուղղված լինի անկանոն միգրացիայի հետևանքով առաջացող խնդիրներից (որևէ մեկի) կանխարգելմանը կամ բացահայտմանը/ներկայացմանը։ Դրանք պետք է պարունակեն երևույթն ու վտանգները բնութագրող պատկերներ, կարող են պարունակել գրավոր ուղերձներ։

Պաստառների վերաբերյալ պահանջները. 

1. մշակել և ձևավորել 2 թեմատիկ պաստառ,
2. չափը՝ A3,
3. լեզուն` հայերեն 

4. Ընդհանուր թեման` անկանոն միգրացիայի կանխարգելում
5. Պաստառները նախատեսված են մարդաշատ վայրերում փակցնելու համար 
Ուղերձներ, որոնք պետք է արտահայտվեն պատկերների և/կամ տեքսերի ձևով.
  
Պաստառների ձևավորումը և ուղերձները պետք է.

· կոչ անեն խուսափել արտերկիր մեկնելու մասին չգիտակցված և հապճեպ որոշում կայացնելուց, 
· ներկայացնեն արտերկրում անօրինական հիմքով բնակվելու խնդիրներն ու վտանգները, 
· փախստականի կամ կացության որևէ կարգավիճակ ձեռք բերելու սահմանափակ հնարավորությունները,

· կացության հայցի մերժման կամ վտարման որոշման կայացումից հետո մարդու կյանքում տեղի ունեցող փոփոխություններն ու ձևավորվող իրականությունը, ինչպես արտերկրում, այնպես էլ վերադարձից հետո՝ հայրենիքում, 

· օտար երկրում անկանոն միգրանտի համար կրթական, սոցիալական, առողջապահական ծառայություններից օգտվելու, աշխատանք գտնելու սահմանափակումները, դրանց մասին հասարակության մեջ շրջանառվող միֆերն ու ակնկալիքների չարդարացման վտանգներն ու հետևանքները, այդ թվում՝ հայրենիքում սոցիալական, ֆինանսական կապիտալի, եկամտի աղբյուրի կորուստ, դրանց վերականգնման դժվարություններ ու մարտահրավերներ,
· անկանոն միգրանտի ընտանիքի, հատկապես երեխաների ապագայի անորոշությունը, նրանց կրթության և այլ սոցիալական կարիքների բավարարման կազմակերպման սահմանափակումները, օտար երկրում բնակության ընթացքում մայրենի լեզվի կորստյան վտանգը, նրանց վերադարձի անխուսափելիությունը, վերաինտեգրման խնդիրներն ու դժվարությունները։
Պաստառները կարող են պարունակել թվային տվյալներ անկանոն միգրացիայի, հարկադիր վերադարձի և այլ համապատասխան թեմաների վերաբերյալ, ներկայացնեն մարդկային պատմություններ և փորձ, երկխոսություններ և այլն։ 

Պաստառների թիրախ խումբը ՀՀ քաղաքացիներն են. 
· նրանք, ովքեր ակնկալում են բարձր վարձատրվող աշխատանք գտնել օտար ափերում,
· նրանք, ովքեր հստակ չիմանալով այսպես կոչված «հանձնվելու» էությունը, պատրաստվում են դիմել այդ քայլին՝ որպես իրենց առջև ծառացած խնդիրների լուծման ճանապարհ: 

· առողջական խնդիրներ ունեցողները, ովքեր ակնկալում են էժան, իսկ ավելի հաճախ՝ անվճար, բայց որակյալ բուժում ստանալ արտասահմանյան կլինիկաներում, 
· երիտասարդները, ովքեր ակնկալում են ստանալ անվճար և, միևնույն ժամանակ, բարձրորակ կրթություն, 
· երիտասարդ ընտանիքները՝ երջանիկ ընտանիք ու անհոգ կյանք ձևավորելու ակնկալիքով և այլն։
Արդյունքը.
Պաստառը, գնման պայմանագրի հիման վրա, տրամադրվելու է ՄԶՄԿ-ին թվային որևէ ընդունելի ձևաչափով՝ նախահրատարակչական մշակմամբ։ Մշակված պաստառները, ՄԶՄԿ հանձնելուց հետո, համարվելու են ՄԶՄԿ սեփականությունը։ Պաստառը մշակողը պետք է ապահովի կիրառված պատկերների, այլ նյութերի ու տվյալների նկատմամբ երրորդ անձանց իրավունքների ու անձնական տվյալների պաշտպանությունը՝ ՀՀ օրենսդրությամբ սահմանված կարգով։
